
P CONCELLO
“un 2030 DE VIGO

CONVENIO DE COLABORACION ENTRE A EXCMA. DEPUTACION PROVINCIAL DE
PONTEVEDRA E O EXCMO. CONCELLO DE VIGO PARA O DESENVOLVEMENTO DO
FESTIVAL “O MARISQUINO 2022 ”

En Vigo, na data da sinatura electronica.
INTERVENEN

Dunha parte, dona Maria del Carmen Silva Rego, presidenta da Deputacion Provincial de
Pontevedra, na representacion legal que da mesma lle atriblie o artigo 34.1.b) da Lei

7/1985, de 2 de abril, reguladora das bases de réxime local.

Doutra, don Abel Caballero Alvarez, alcalde-presidente do Concello de Vigo, na

representacion legal que do mesmo lle atrible o artigo 124.4.a) do mesmo texto legal.

E actuando dona Susana Gallardo Farifia, en calidade de secretaria do Concello de Vigo,
e don Gabriel Juan Rodriguez Alonso, en calidade de secretario accidental da Deputacion

de Pontevedra, dando fe do acto que se celebra.

Recofiécense mutuamente os comparecentes a capacidade e a representacion necesaria

para a sinatura do presente convenio de colaboracion, e a estes efectos
EXPONEN

I. Que a Deputacién de Pontevedra e o Concello de Vigo comparten como criterio que os
concellos, como administracion democraticamente escollida, deben ser os axentes
protagonistas nos eidos administrativos aos que ten que corresponder a decision, o desefio
e o impulso da accion local e do desenvolvemento das politicas locais; ao tempo que, as
deputacions, deben actuar como institucidns que desenvolvan politicas, plans e actuacions

que faciliten que concellos e cidadania poidan acadaren os mesmos dereitos e servizos.

Il. Que a Deputacion de Pontevedra e o Concello de Vigo, en base aos principios de
colaboracién, cooperacion e asistencia entre as diferentes administracions publicas no
exercicio das suas competencias e en asuntos de interese comun que se recollen na Lei
40/2015, de 1 de outubro, de réxime xuridico do sector publico, desenvolveran accions
para potenciar a participacion da sociedade no fomento da cultura, en concreto mediante

programas e actividades de promocion da cultura.

Ill. Que o caracter cultural se atopa entre as competencias atribuidas aos municipios nos

artigos 25.2.m e 127 da citada Lei 7/1985, e en concreto aos municipios galegos no artigo

80.2.n da Lei 5/1997, de 22 de xullo, reguladora da administracion local de Galicia.

Pola sua banda, a lexislacion vixente en materia de réxime local, concretamente no artigo
31 da Lei 7/1985, encomenda as deputacions que dirixan a sua actividade a asegurar a
prestacion integral e adecuada dos servizos de competencia municipal, recolléndose no
seu artigo 36 como competencia propia das deputacions a asistencia e cooperacion

economica aos concellos.

IV. Que “O Marisquifio”, festival que se vén celebrando en Vigo dende hai 20 anos,
consolidouse na oferta actual de festivais, constituindo unha referencia de caracter
internacional no ambito do deporte e cultura urbanos. A ampla axenda do festival, que
inclue probas deportivas que puntian nos respectivos campionatos mundiais xunto cunha
destacable oferta musical, artistica e cultural, en combinacién coa localizacién privilexiada
no porto de Vigo. “O Marisquifo” atopase incluido no programa “Rias Baixas Fest” da

Deputacién de Pontevedra e no programa “Vigo en Festas 2022”.

V. Que o gran éxito organizativo e aceptacién entre os cidadans e de difusion da cidade en
diversos medios de comunicacién nacionais e internacionais xunto coa presenza de
deportistas de mais de trinta nacionalidades, asi como a retransmision en streaming das
distintas probas e a sua ampla repercusion nas redes sociais, caracterizan “O Marisquifio”
como unha oportunidade unica para a promocién, non sé da cidade de Vigo, sendén das
Rias Baixas e da provincia de Pontevedra. Neste sentido o segmento ao que se dirixe esta
oferta, en constante crecemento, non resulta accesible para as canles tradicionais de

promocion, tanto por custo como impacto.

VI. Que a Deputacion Provincial de Pontevedra, nos orzamentos do ano 2022, recolle unha
aplicacion orzamentaria, no capitulo de transferencias de capital, para convenios co

Concello de Vigo.

VIl. Que, de acordo coas precedentes consideracions e en desenvolvemento da
colaboracién entre o Concello de Vigo e a Deputacion de Pontevedra que ten como un dos
seus obxectivos estratéxicos o apoio as iniciativas de fomento de actividades culturais,
acordaron aprobar o presente convenio de colaboracién, que asinan os comparecentes,

con arranxo aos seguintes
PACTOS

PRIMEIRO. OBXECTO DO CONVENIO

E obxecto deste convenio establecer e concretar o réxime de colaboracién entre ambas

administracions locais para o desenvolvemento do festival “O Marisquifio 2022” que tera
lugar os dias 12, 13 e 14 de agosto de 2022 en Vigo.
SEGUNDO. FINANCIAMENTO DO CONVENIO

As actuacions as que se refire o presente convenio seran financiadas pola Deputacion
Provincial, por un importe de CENTO OITENTA MIL EUROS (180.000,00€), SEN IVE, para

facer fronte aos gastos relacionados co festival “O Marisquifio 2022”.

O financiamento realizarase con cargo a aplicacion 22/942.9420.462.14 do vixente
orzamento provincial.

TERCEIRO. EXECUCION DO CONVENIO

1°. A execucion do presente convenio e o seu financiamento pola Deputacion Provincial

tera lugar co seguinte desglose:

ANUALIDADE TOTAL

2022 180.000,00€

2°. O Concello de Vigo redactara unha proposta de convenio de colaboracion coa empresa
Ulisesproyect Eventos Especiales, SLU, CIF B36957132, para o festival “O Marisquifio
2022” que se desenvolvera os dias 12, 13 e 14 de agosto de 2022 en Vigo. A antedita
empresa ostenta os dereitos de uso, execuciéon e comunicaciéon da marca “O Marisquifo”.
A marca atopase debidamente rexistrada na Oficina Espanola de Patentes e Marcas a
nome de don Carlos Dominguez Fernandez, propietario unico de Ulisesproyect Eventos

Especiales, SLU.
O Concello de Vigo remitird unha copia do texto do convenio a Deputacién.

3°. O Concello de Vigo comunicara a Deputacion Provincial a data e a hora en que tera
lugar a sua sinatura, a que asistira, de consideralo procedente, un representante da

Corporacion provincial.

4°. A administracién municipal remitira a provincial a xustificacion das actuacions recollidas

no convenio de colaboracion.

5° A Deputacién Provincial podera inspeccionar as actuacions obxecto do presente
convenio cando o tefia por conveniente, asi como formular as observaciéons que estime
pertinentes, sen prexuizo de que corresponda en exclusiva ao érgano de contratacion e ao

responsable do contrato a emision das ordes e instrucions que procedan.

CUARTO. COMPROMISOS DO CONCELLO
O Concello de Vigo obrigase a:

— Redactar unha proposta de texto de convenio, entre o Concello de Vigo e a empresa
Ulisesproyect Eventos Especiales, SLU, para o festival “O Marisquifio 2022” que se
desenvolvera os dias 12, 13 e 14 de agosto de 2022 en Vigo. A empresa
Ulisesproyect Eventos Especiales, SLU, ostenta os dereitos de uso, execucion e
comunicacion da marca “O Marisquifio”.

— Aprobar o texto do convenio pola Xunta de Goberno Local, de conformidade co
artigo 127.1.g) da Lei 7/1985, e remitir un exemplar do acordo & Deputacion

Provincial e mais do convenio.

— Obter os correspondentes permisos e tramitar ante outros organismos as

autorizacions pertinentes que fosen precisas.

— Xustificar perante a Deputacion as actuaciéns as que se refire, prestacions
executadas mediante a presentacion da seguinte documentacion acreditativa dos
gastos:

o Copia do acordo de aprobacién da Xunta de Goberno Local e do texto do
convenio asinado entre o Concello de Vigo e Ulisesproyect Eventos
Especiales, SLU, para o festival “O Marisquifio 2022”;

o Memoria das actividades realizadas relacionadas cos gastos da actividade
subvencionada; informe favorable de pagamento da xustificacion do

convenio asinado polo responsable do servizo;

o Facturas, ou documentos analogos acreditativos do gasto efectuado,

aprobadas polo 6rgano competente do Concello;
o Conta xustificativa que relacione os gastos da actividade subvencionada;
o Memoria de gastos e ingresos relacionados coa actividade;

o Certificaciébn de pagamento a favor de Ulisesproyect Eventos Especiales,
SLU, asinada polo tesoureiro do Concello de Vigo;

o Calquera outra documentacion esixible pola normativa vixente para a
correcta xustificacion deste convenio ou que se considere necesaria para a

comprobacion da correcta execucion do obxecto do convenio.
— Destinar os fondos percibidos ao obxecto concreto para o que foron concedidos.

— Comunicar & Deputacion, de forma inmediata, a obtencidén doutras subvencions ou

publica ou ente privado nacional ou internacional, con expresion da sta contia.

— Prestar a colaboracién e facilitar canta documentacion lle sexa requirida no
exercicio das funciéns de fiscalizacién e control do destino das axudas que lle
corresponden a Intervencion Provincial, ao Tribunal de Contas e ao Consello de

Contas.

— Asi mesmo, o Concello de Vigo comprométese ao cumprimento das obrigas
contidas na Lei 9/2007, de 13 de xufio, de subvencions de Galicia, e en especial as
recollidas no artigo 11 da mesma. Tamén serd de aplicacion o establecido no seu
regulamento, aprobado por Decreto 11/2009, de 8 de xaneiro; na Lei 38/2003, de
17 do novembro, xeral de subvencions, e no seu regulamento, aprobado polo Real
Decreto 887/2006, de 21 de xullo.

QUINTO. COMPROMISOS DA DEPUTACION

A Deputacion de Pontevedra comprométese a financiar os custos derivados do convenio,
ata a cantidade maxima de CENTO OITENTA MIL EUROS (180.000,00€), sen IVE, de
conformidade co disposto no pacto segundo, que sera librada contra a presentacion das
correspondentes facturas ou documentos analogos acreditativos do gasto efectuado, asi
como da restante documentacion xustificativa necesaria e logo da sua fiscalizacion pola

Intervencion provincial.

O pagamento das prestacions obxecto do convenio realizarase, contra a aplicacion
22/942.9420.462.14 do vixente orzamento provincial (Concellos-Investimentos en

Convenios [Vigo e Pontevedral).

A Deputacién Provincial sometera o texto do convenio de colaboracion entre o Concello de
Vigo e Ulisesproyect Eventos Especiales, SLU, obxecto deste convenio, & supervision e
comprobacion dos seus servizos técnicos e, se o estima oportuno, poderaos someter a
aprobacién do 6rgano de goberno que corresponda, coa finalidade de autorizar as

actuacions previstas nos mesmos.

A Deputacién prestara a colaboracion e facilitara canta documentacion lle sexa requirida
no exercicio das funciéons de fiscalizacion e control do destino das axudas que lle
corresponden ao Tribunal de Contas e ao Consello de Contas, en cumprimento do disposto
no artigo 53 da Lei 40/2015 e da Resolucion Presidencial numero 2017008767 de 8 de
maio de 2017, tratdndose asi mesmo dun convenio cuxas achegas econdémicas non
exceden de 600.000,00€.

SEXTO. PUBLICIDADE

En toda a documentacion e informacions relativas a edicion do festival “O Marisquifio
2022”, en todos os formatos, figuraran os logotipos da Deputacion Provincial de

Pontevedra e do Concello de Vigo.

As accidns a desenvolver dentro do festival “O Marisquifio 2022”, deberan garantir un alto
impacto e visibilidade da colaboracién entre a Deputacion de Pontevedra e o Concello de
Vigo.

Por outra parte, en cumprimento do establecido na resolucion de 10 de decembro de 2015,
da Intervencidon Xeral da Administracion do Estado pola que se regula o proceso de rexistro
e publicacion de convocatorias de subvencions e axudas no Sistema Nacional de
Publicidade de Subvenciéns, €, en aplicacion dos principios recollidos na Lei 19/2013, de
9 de decembro, de transparencia, acceso a informacién publica e bo goberno, a Base de
Datos Nacional de Subvencions operara como sistema nacional de publicidade das
subvenciéns. A tales efectos e para garantir o dereito dos cidadans a cofecer todas as
subvenciéns convocadas en cada momento e cara a contribuir és principios de publicidade
e transparencia, a Intervencién Xeral da Administracién do Estado publicara na sua paxina
web as subvencions concedidas, segundo o establecido nos artigos 20.4 e 20.8.b da citada
Lei 38/2003.

SETIMO. COMPATIBILIDADE CON OUTRAS SUBVENCIONS

Conforme o disposto no artigo 40.1°, letra d) do Decreto 11/2009 a achega econdémica
prevista no presente instrumento sera compatible con outras subvencions, ingresos ou
recursos para a mesma finalidade, procedentes de calquera Administracion ou entes

publicos ou privados, nacionais, da Uniéon Europea ou/e organismos internacionais.

Porén, o importe da subvencién en ningun caso podera ser de tal contia que, illadamente
ou en concorrencia con outras subvencions, axudas, ingresos ou recursos, supere o custo

total da actividade subvencionada.

OITAVO. COMISION DE SEGUIMENTO

Para o seguimento e coordinacion da execucién deste convenio e resolucién das dubidas
que poidan producirse na sua interpretacion crearase unha comision integrada por dous
representantes de cada unha das administracions asinantes, un dos cales tera caracter
técnico.

Correspondera a Comision de Seguimento, entre outras funcions:

— A puntual recepcion de informacién sobre todas as actuaciéns que se produzan na

execucion do convenio a que este convenio se refire.

— Impulsar e avaliar o cumprimento deste convenio propofiendo as actuacions que se
consideren precisas.

— Propofier a interpretacion, no caso de dubida, do seu contido.
— Se xorden controversias na aplicacion do convenio propofierlles as partes a slUa

resolucion.

— A resolucion das dubidas que presente a interpretacion do convenio e, no seu caso, a
emisién de informe se a dubida ten que ser resolta polos érganos de goberno das
administracions asinantes.

A Comisién de Seguimento reunirase cando o estime conveniente o seu responsable, por
decision propia ou a peticion de calquera dos seus membros. As suas reunions teran lugar
na Casa do Concello de Vigo. Na reuniéon constituinte da Comision de Seguimento

designarase ao seu responsable e ao seu secretario que levantara acta das suas reunions.

NOVENO. VIXENCIA

O presente convenio producira os seus efectos desde a data da sua sinatura ata a total
execuciéon do convenio a que 0 mesmo se refire, sen que en ningun caso o seu prazo de

vixencia poida superar o 31 de decembro de 2022.

DECIMO. EXTINCION DO CONVENIO

O convenio extinguirase polo cumprimento das actuacions que constitien o seu obxecto

ou por incorrer en causa de resolucion.
Seran causas de resolucion:

1°. O transcurso do prazo maximo de vixencia do convenio.
2°. O acordo unanime dos asinantes.
3°. O incumprimento das obrigas e compromisos asumidos por parte dalgun dos asinantes.

Neste caso, notificarase a parte incumpridora un requirimento para que, no prazo que se
sinale, cumpra coas obrigas ou compromisos que se consideran incumpridos. Este
requirimento sera comunicado tamén ao responsable da Comisién de Seguimento. Se
transcorrido o prazo indicado no requirimento persistira o incumprimento, a parte que o
dirixiu notificara a outra parte a concorrencia de causa de resolucién e entenderase resolto

o convenio. A resolucién do convenio por esta causa podera dar lugar a indemnizacién dos

danos e perdas causados.
4°. Por decision xudicial declaratoria da nulidade do convenio.
5°. Por calquera outra causa distinta das anteriores prevista no convenio ou noutras leis.

6°. Polo incumprimento das obrigas estipuladas no texto do convenio por parte de

Ulisesproyect Eventos Especiales, SLU.

UNDECIMO. REXIME XURIDICO

O presente convenio ten natureza administrativa e rexerase pola Lei 38/2003 e o Real
Decreto 887/2006 nos seus preceptos basicos; a Lei 40/2015; a lexislacién basica do
Estado en materia de réxime local; a Lei 9/2007; os preceptos non basicos da Lei 38/2003
e do Real Decreto 887/2006; polos pactos que se contefien neste convenio; polas Bases
de Execucion dos orzamentos das administraciéns asinantes e polas restantes normas de

dereito administrativo, e no seu defecto, as normas de dereito privado.

Asi mesmo, a falta de entendemento previo pola Comisién de Seguimento e Control as
partes quedan sometidas a xurisdicion contencioso-administrativa na resolucién de
posibles controversias que puideran suscitar o incumprimento ou a interpretacion do

convenio.

E en proba de canto antecede, as partes que intervefien asinan o presente convenio na
data da sinatura electronica.

Polo Concello de Vigo Pola Deputacion Provincial de Pontevedra
O alcalde-presidente, A presidenta,

Don Abel Caballero Alvarez Dona Maria del Carmen Silva Rego

A secretaria, O secretario,

Dona Susana Gallardo Farina Don Gabriel Juan Rodriguez Alonso

